
				এই পাতাটির মুদ্রণ সংশোধন করা প্রয়োজন। 
ক্ষণিক
বাণিজ্যে বসতে লক্ষনীঃ
কোন বাণিজ্যে নিবাস তোমার
কহো অামায় ধনী,
তাহা হলে সেই বাণিজ্যের করব মহাজনি ।
দুয়ার জুড়ে কাঙাল বেশে
ছায়ার মতো চরণদেশে কঠিন তব নুপুর ঘেঁষে
অপর বসে না রইব— এটা আমি স্থির বুঝেছি ভিক্ষণ নৈব নৈব ।
যাবই অামি যাবই, ওগো, বাণিজ্যেতে যাবই ।
তোমায় যদি না পাই, তবু
অণর কারে তো পাবই ।
সাজিয়ে নিয়ে জাহাজখানি বসিয়ে হাজার দাড়ি
কোন নগরে যাব, দিয়ে
কোন সাগরে পাড়ি ।
কোন তারকা লক্ষ্য করি, কুল-কিনারা পরিহরি, কোন দিকে যে বাইব তরী অকুল কালে নীরে— মরব না আর ব্যর্থ অtশায়
বালুমরুর তীরে ।

